
EDITORIAL

La fin dou tsotin arouve. On pou
tsotin tank'ora (premi dou mi d'ou).
Nouhron paté la vretdbyamin le mo
djuchto po dre la chéjon. L'été in
franché ne di rin de la chéjon, adon
qu'in paté on di le "tso tin", chin qu‘in
franché on deré le “"chaud temps".
Ma ch'ti an on pou pa dre ke no j'an
jou on bi tsotin.

Du le mi d& ma. no j'an jou djémé mé tyé tré dzoua dé tso a chiédre dé
chéla. De la pyodze avu on tin ke ché rafrétyird dé chuite. La nyola, kemin-
I'outon ke trinaveé din la dza. Ma pout'ihre que I'outon répayeéré chin ke le
tsotin ché vouérda.

No chouétin dé to ka di bi dzoua po
la fitha remanda di patéjan et amis dou paté & Payérna, I¢ 25 & 26 d&
sétembre, ke vin. To le travo, fé6 p& nouhré j'ami vaudoua v la péna ke
ché faché pé dou bi dzoua din ha bouna vela de la réne Berte !

No no rédzoyin dé pacha kotyé balé
j'aré din ha viye vela dé Paydrna ke no mohréré ke nouhré pate chon
onko yin d'ihre pardu.

' P& 1& papé no j'an apré ke nouhre
n‘ami Justin Michel I'a f8, d& cheé j'ékri on bi fago, idyi pé nouhron
préjidan de la Grevire, Djan Tornare. Quaranté thin padze forma. A4
polycopiydyé beton di bouénd din ha ya dé régen, dé greffier de la
Djuchtije dé pé, dé chef dé section, direckteu dé tsan, & n'in pacho. Justin
y ameé cha famye, chon pays, cha kotse dé téra, yo ke la pacha cha ya.
Chon paté ché rétravé din le dikchenéro de la Grevire, marka dé chon
chavé. L'amihya ke vouérdé dé che j'ami et konyechanthe, on la chin, ke
dzefé dé chon cahier, yo ke ché j'ami, ke chan moua ou onko in ya, I'an
lou piathe. Le musicien cheé retravé din ondze padze dé chon travo.yo ke
ché j'ami de la mijika, I'an fé a tsanta kotyé baleé padze. Et po fourni, & le
chanoine Bovet, ke bete la pértse ke hyou chi patchi pyin dé bi botyé, in
fajin & réjena I'intyamon dou tsan dé ché j'armayi, le to, bayi a che n‘ami
Justin, kemin na bala punya dé chtirvouadze, ou bin d& dzintiy®, kemin y
dyon din l'Intyamon po la “rouja di montanyé&".

Bravo Justin, t'a fé on bon travo. E po
ke tréti pouéchan lou j'in rindre konto no publéyin on premi botyé :
Nouhré Vani.(Musique par LM. Crausaz)

